
ИБАДУЛЛАЕВА Қарақас Зейдиновна,

Жетісай ауданы білім бөлімінің әдіскері.

Түркістан облысы, Жетісай ауданы

ЗОРЛЫҚ-ЗОМБЫЛЫҚТЫҢ АЛДЫН АЛУҒА БАЙЛАНЫСТЫ ПСИХОКОРРЕКЦИЯЛЫҚ ӘДІСТЕРІ МЕН ТЕХНОЛОГИЯЛАРЫ

Мақсаты: Зорлық-зомбылықтың алдын-алуда оқушылардың бір-бірімен қарым-қатынасын нығайту, психологиялық түзету жұмыстарын ұйымдастыру, оқушылардың мінез-құлық стратегиясы мен өзін-өзі реттеуін, өзін-өзі бақылауға дағдыландыру, сенімділігін арттыру жұмыстарын ұйымдастыру бойынша әдістемелік көмек беру, оқушыларды азаматтық құқықтарын қорғай білуге үйрету.


Міндеті: құрдастар арасындағы қатыгездік пен зорлық-зомбылық көріністеріне теріс көзқарасты тәрбиелеу, оларға қарсы тұру, басқа адамды түсіну және кешіру қабілетін дамыту.

Қажетті құралдар: Интербелсенді тақта, А4 форматындағы қағаз, гуаш, түрлі түсті қарындаш, ЭККО карталар. 

Кіріспе: Балаларға қатысты зорлық-зомбылық пен қатыгездік мәселесі қазіргі таңда ең өзекті тақырыптардың бірі. Бүгінгі таңда балаға қатысты зорлық-зомбылықты көптеген зерттеушілер мен практиктер ауыр жарақат ретінде мойындайды. Зорлық балалардың денелік және психологиялық денсаулықтары және жан-жақты дамулары үшін ауыр машақат болып табылады. Әсіресе, өмір жағдайында түрлі соққылар, зорлық – зомбылық жағдайы көп кездеседі. Балаларға қатысты зомбылықтың алдын алу және бағытталған профилактикалық сипаттағы шараларды жүргізуде ақпараттық үгіттеушілік жұмыстарды өткізу бүгінгі күннің басты талабы болып табылады. 



“Сиқырлы сандық” жаттығуы

 Мақсаты: Қатысушы өзіне деген позитивті көзқарасты қалыптастыру.

Нұсқау: Сандықтың ішіне жазылған жылы сөздерді таңдап, сол қасиетке лайықты деп

 тапқан қатысушыға сыйлайды. Соңында бір бірін қошеметтеп, алғыс айтады.


«Қауіпсіз жер» жаттығуы 

Мақсаты: Ішкі қауіпсіздік сезімін қалыптастыру және дамыту.

 Нұсқау: ыңғайлы отырыңыз. Мүмкін болса, көзіңізді жабыңыз. Егер қандай да бір себептермен көзіңізді жұмығыңыз келмесе, бөлмедегі затты таңдап, оған назар аударыңыз (2 секунд)... Тыныс алуыңызға назар аударыңыз. Ауаны қалай жұтқаныңызды және оны қалай шығарғаныңызды сезініңіз (3 секунд). Әр дем алған сайын сізге жарқын және таза бірдеңе енетінін, дәл осы сәтте қажет нәрсенің және әрбір дем шығарған сайын сізден құтылғыңыз келетін нәрсенің (5 с) шығатынын елестетіп көріңіз. Енді сізге ешкім және ештеңе қауіп төндірмейтін орынды елестетіп көріңіз, сіз толығымен қауіпсіз жерде. Бұл сіз жақсы білетін жер болуы мүмкін немесе бұл сіз ешқашан бармаған жер болуы мүмкін немесе Жерде жоқ болуы мүмкін. Бұл маңызды емес. Бұл сіздің қауіпсіз жеріңіз. Сізге ешкім және ештеңе қауіп төндірмейтін жер, сіз толығымен қауіпсіз болатын жер. Енді осы жерге кіріңіз. Бүкіл денеңмен, бүкіл болмысыңмен, өзін қауіпсіз сезіну (5 секунд). Бұл жер үшін рахмет. Онымен қоштасып, қазіргі уақытқа оралыңыз (осы жерде және қазір). Тынысыңызды сезініңіз. Ал дайын болған кезде көзіңді аш». Ал енді балаға тапсырма беріледі: өзін қауіпсіз сезінетін жерді сызу. 

Нәтиже: Зорлық-зомбылыққа ұшыраған оқушы өзіне қауіпсіз жерді табуға және сезінуге көмектеседі.


«Альфа визуалицазия» техникасы 
Мақсаты: Жағымсыз сезім, ойдан, эмоциядан арылу, жек көру, реніш сезімін жеңуге көмектесу. 

Нұсқау: А4 ақ қағаз алып үш бөлікке бөлеміз. Өзіңіздің бойыңыздағы арылғыңыз келетін қасиеттерді, сезімдерді, ойларды, эмоцияларды бірінші бөлікке жазасыз. Әрбір жазылған сезімдерден кейін леп белгісі қойылады. Екінші бөлікке бойыңызда қалыптастырғыңыз келетін қасиет, ой, эмоция, сезімді жазасыз. Ал үшінші бөлікке 3,6,9 ай немесе 1 жылда орындалады немесе орындауым керек деген айқын мақсаттарыңды сипаттап жазасыз. Бұл техниканы ешкім көрмеу керек, адамның түп санасынан шыққан ой нақты шынайы болу керек. 
Нәтиже: Нақты айқын жазылған мақсатты 21 күн бойы жазып жатқанда, сол нәрсе сізбен болып жатқандай сезіну керек. Яғни адам өзін-өзі трансформациялайды. 

“ЭККО ” картамен жұмыс
“Суретті кеңейту” жаттығуы.

Мақсаты: адамның өзіне толық түсініксіз немесе қалыпты жағдайдағы форматта сипаттауға күрделі сезімдерін, проблемаларын немесе түйсіністерін ұғыну және реттеу.

 Нұсқау: Бұл ойын үшін қағаз,парақ, қарындаш, фломастер, бояулар мен қылқаламдар қажет. Ойынның бұл варианты ересектерге керемет ұнайды, ал мектеп оқушыларына да әр жастағы балалармен жүргізгенде өте қызығушылық танытып жатады.

Әр ойыншы карталар колодасынан “соқыр тәуекелмен” бір картаны алады және оны үлкен парақ қағаздың “дұрыс” жеріне орналастырады. Түрлі түсті қарындаштар немесе фломастерлердің көмегімен қатысушылар өздерінің картиналарын үлкен бір мозаиканың бір бөлігі деп елестете бояй бастайсыз. Барлық картиналар салынып біткен соң, ол картинаны аласыз да одан қалған бос орынды соңына дейін бояйсыз. Өз картаңыз және салынып біткен толық картина туралы айтып беріңіз.


Нәтиже: Оқушы өзінің бойында болып жатқан сезімдерін түсінуді үйренеді.
Қорытынды:
Қорыта келе зорлық-зомбылыққа тап болған оқушылардың психологиялық жай күйін уақытында байқап, жұмыс жүргізу арқылы біз психологтар, баланың жан дүниесіндегі жараны емдеуге көмектесеміз. Әр баланың қоғамда бостандықта өмір сүруге құқылы екенін түсіну керек. Зорлыққа тап болған оқушы өзін сенімді, қоғамда өзіндік орны бар екенін, ортада өзіндік бағасы жоғары екенін түсіну керек. Өз бойындағы қорқынышты жеңіп, қалыпты өмір сүруді үйрену арқылы, қоғамда орнын табу.
